
				এই পাতাটির মুদ্রণ সংশোধন করা প্রয়োজন। 
রবীন্দ্ৰ-রচনাবলী
ওর মুখপানে চেয়ে হাসি স্নেহভরে । আজি আমি তরী খুলি যাব দেশান্তরে ; বালিকাও যাবে কবে কম-অবসানে আপন স্বদেশে ; ও আমারে নাহি জানে, আমিও জানি নে ওরে- দেখিবারে চাহি কোথা ওর হবে শেষ জীবসূত্র বাহি।
কার ঘরে বধু হবে, মাতা হবে শেষে, তার পরে সব শেষ- তারো পরে, হায়, এই মেয়েটির পথ চলেছে কোথায় !
SRY Čb d \O o SR
ক্ষণামিলন
তারে আমি কতদিন কতটুকু জানি ! অসীম কালের মাঝে তিলেক মিলনে পরশে জীবন তার আমার জীবনে ।
তাহার অনন্তগুণ চিনি নাকো হয় । দুজনের এক জন এক দিন যবে । বারেক ফিরাবে মুখ, এ নিখিল ভাবে আর কভু ফিরিবে না। মুখামুখি পথে, কে কার পাইবে সাড়া অনন্ত জগতে ! এ ক্ষণমিলনে তবে, ওগো মনোহর, তোমারে হেরিনু কেন এমন সুন্দর ! মুহূর্ত-আলোকে কেন, হে অন্তরতম, তোমারে চিনিনু চিরপরিচিত মম ?
QS Obక రిం Q
(SN
লক্ষ দিকে লক্ষ জন হইতেছে পার । অন্ধকারে অভিসার, কোন পথপানে কার তরে, পান্থ তাহা আপনি না জানে । শুধু মনে হয় চিরজীবনের সুখ এখনি দিবেক দেখা লয়ে হাসিমুখ । কত স্পর্শ কত গন্ধ কত শব্দ গান কাছ দিয়ে চলে যায় শিহরিয়া প্ৰাণ ।

